
06 दिसम्‍बर, 2013 के लिए प्रश्‍न 
नारियल तेल के निर्यात पर प्रतिबंध लगाया जाना
225. 
श्री भगत सिंह कोश्यारी: 
क्या उपभोक्ता मामले, खाद्य और सार्वजनिक वितरण मंत्री यह बताने की कृपा करेंगे कि:
(क) क्या भारत में नारियल तेल सहित खाद्य तेलों के निर्यात पर प्रतिबंध है;

(ख) यदि हां, तो इसके क्या कारण हैं;

(ग) क्या उक्त प्रतिबंध से संघ राज्य क्षेत्र लक्षद्वीप सहित पूरे देश में नारियल के उत्पादक
बुरी तरह से प्रभावित हुए हैं;

(घ) यदि हां, तो क्या सरकार को इस प्रतिबंध को हटाने के लिए कुछ मांगें प्राप्त हुई हैं; और
(ङ) यदि हां, तो तत्संबंधी ब्यौरा क्या है तथा इस पर सरकार की क्या प्रतिक्रिया है?
उत्‍तर
उपभोक्ता मामले, खाद्य और सार्वजनिक वितरण मंत्रालय में राज्‍य मंत्री (स्‍वतंत्र प्रभार)
(प्रो0 के0 वी0 थॉमस)
(क) और (ख): यद्यपि खाद्य तेलों का निर्यात सामान्‍यत: प्रतिबंधित है, तथापि इसमें कतिपय छूटें भी प्रदान की गई हैं। भारत-नेपाल, भारत-बांग्लादेश, भारत-भूटान तथा भारत-पाकिस्‍तान सीमाओं पर सभी इलेक्‍ट्रॉनिक डाटा इन्‍टरचेंज पत्‍तनों तथा सभी भू सीमा शुल्‍क केंद्रों के माध्‍यम से बिना किसी प्रतिबंध के नारियल तेल के निर्यात की अनुमति है। इसी प्रकार, निम्‍नलिखित शर्तों के अध्‍यधीन खाद्य तेलों की कतिपय श्रेणियों के निर्यात की अनुमति है:
· 1400 अमेरिकी डॉलर प्रति टन के न्‍यूनतम निर्यात मूल्‍य (एमईपी) के साथ 5 
किलोग्राम तक के ब्रांडेड उपभोक्‍ता पैकों में खाद्य तेल।
· कतिपय शर्तों के साथ प्रति वर्ष 10,000 टन आर्गेनिक खाद्य तेल तथा 
· गौण वनोत्‍पादों से उत्‍पादित खाद्य तेल।
(ग) से (ङ): उपर्युक्‍त को देखते हुए प्रश्‍न नहीं उठता।
*******

